პროექტი

საქართველოს შრომის, ჯანმრთელობისა და
სოციალური დაცვის მინისტრის

ბრძანება №
ქ. თბილისი

სამედიცინო დაწესებულებებში სამედიცინო ჩანაწერების 
შენახვის წესის შესახებ

„საექიმო საქმიანობის შესახებ“ საქართველოს კანონის 56-ე მუხლის მე-3 პუნქტის,  „ჯანმრთელობის დაცვის შესახებ“ საქართველოს კანონის მე-15 მუხლისა და საქართველოს მთავრობის 2005 წლის 31 დეკემბრის №249 დადგენილებით დამტკიცებული საქართველოს შრომის, ჯანმრთელობისა და სოციალური დაცვის სამინისტროს დებულების მე-5 მუხლის მე-2 პუნქტის „ნ“ ქვეპუნქტის შესაბამისად,

ვბრძანებ:

1. სამედიცინო ჩანაწერები ინახება სამედიცინო სერვისების მიმწოდებელ პირებთან (შემდგომში - სამედიცინო დაწესებულებები), ასევე, კერძო კერძო არქივებში, შესაბამისი სახელშეკრულებო პირობებით, მათზე საკუთრების უფლების შენარჩუნებით.
2. სამედიცინო დაწესებულებებმა უნდა უზრუნველყონ მათი კუთვნილი სამედიცინო ჩანაწერების დაცვა, შენახვა,  აღრიცხვა, დამუშავება და მათთვის შემფასებელი ექსპერტიზის ჩატარება საქართველოს იუსტიციის მინისტრის 2007 წლის 15 ივნისის №174 ბრძანებით დამტკიცებული დაწესებულებათა არქივების მუშაობის წესების მოთხოვნათა შესაბამისად.
3. სამედიცინო დაწესებულებები უფლებამოსილნი არიან, სამედიცინო ჩანაწერები დეპოზიტური შენახვისათვის გადასცენ კერძო არქივებს, ამ ბრძანების პირველი პუნქტით განსაზღვრული წესით.
4. დეპოზიტური შენახვისათვის გადაცემული სამედიცინო ჩანაწერების დაცვის უზრუნველყოფა და აღრიცხვა, დამუშავება, მათთვის შემფასებელი ექსპერტიზის ჩატარება, აგრეთვე, გამოყენებისა და სარგებლობის პირობები განისაზღვრება „კერძო არქივების ფუნქციონირების წესის შესახებ“ საქართველოს იუსტიციის მინისტრის 2010 წლის 31 მარტის №74 ბრძანებით.
[bookmark: _GoBack]5. სამედიცინო ჩანაწერები ინახება მათი წარმოების დამთავრების მომენტიდან (ვადის ათვლა ხდება არქივში ბარათის ჩაბარების დღიდან) შემდეგი ვადით:
ა) სტაციონარული პაციენტის სამედიცინო ჩანაწერები - 15 წელი;
ბ) ამბულატორიული პაციენტის სამედიცინო ჩანაწერები - 5 წელი.
6. ძალადაკარგულად გამოცხადდეს „სამედიცინო დაწესებულებებში სამედიცინო ჩანაწერების შენახვის წესის შესახებ“ საქართველოს შრომის, ჯანმრთელობისა და სოციალური დაცვის მინისტრის 2002 წლის 17 ივლისის 198/ნ ბრძანება.
7. ბრძანება ამოქმედდეს გამოქვეყნებისთანავე.


დავით სერგეენკო
